
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
মধুভিক্ষু সারে সারে
আগত কুঞ্জের দ্বারে । হল তব যাত্রা সারা, মোছো মোছো অশ্রদ্ধারা, লজ্জা ভয় গেল ঝরি,
ঘুচিল রে অভিমান ৷
অন্ধকার ঘর
সুদৰ্শন ৷ প্ৰভু, যে আদর কেড়ে নিয়েছ। সে আব্দর আর ফিরিয়ে দিয়ে না। আমি তোমার চরণেব দাসী, আমাকে সেবার অধিকার দাও ।
রাজা । আমাকে সইতে পারবে ?
সুদৰ্শন | পারব রাজা, পারব। আমার প্রমোদবনে আমার রানীর ঘরে তোমাকে দেখতে চেয়েছিলুম— সেখানে তোমার দাসের অধম দাসকেও তোমার চেয়ে চােখে সুন্দর ঠেকে । তোমাকে তেমন করে দেখবার তৃষ্ণা আমার একেবারে ঘুচে গেছে— তুমি সুন্দর নও প্ৰভু, সুন্দর নও, তুমি অনুপম |
রাজা । তোমারই মধ্যে আমার উপমা আছে ।
সুদৰ্শন । যদি থাকে তো সেও অনুপম ।
রাজা । আজ এই অন্ধকার ঘরের দ্বার একেবারে খুলে দিলুম- এখানকার লীলা শেষ হল । এসো, এবার আমার সঙ্গে এসো, বাইরে চলে এসো- আলোয় ।
সুদৰ্শনা । যাবার আগে আমার অন্ধকারের প্রভুকে আমার নিষ্ঠুরকে আমার ভয়ানককে প্ৰণাম করে নিই ।
[প্ৰস্থান
5R
অরূপ বীণা রূপের আড়ালে লুকিয়ে বাজে, সে বীণা আজি উঠিল বাজি হৃদয়-মাঝে ৷
ভুবন আমার ভরিল সুরে, ভেদ ঘুচে যায় নিকটে দূরে, সেই রাগিণী লেগেছে আমার সকল কাজে ৷ হাতে পাওয়ার চােখে চাওয়ার সকল বাঁধন, গেল কেটে আজ সফল হল সকল কদন ।
সুরের রসে হারিয়ে যাওয়া সেই তো দেখা সেই তো পাওয়া, বিরহ মিলন মিলে গেল। আজ সমান সাজে ৷

